DEPUTACION
OURENSE

Referencia: 2024/14273J

Procedemento: Expedientes de aprobacién y modificaciéon de Ordenanzas Fiscales
Interesado:

Representante:

NEGOCIADO DE SECRETARIA XERAL (520)

-Asunto: Aprobacion inicial da Ordenanza fiscal provincial reguladora das taxa pola
prestacion do servizo intermunicipal delegado de recollida, transporte e ftratamento de
residuos de competencia local prestado pola Deputacion de Ourense, para o ano 2025.

-Tramite: Informe de secretaria xeral ex artigo 3.3 d) 1° do RD 128/2018.

INFORME DA SECRETARIA XERAL

- ANTECEDENTES:

Primeiro: Na data 11.11.2024 daseme traslado do expediente tramitado para a aprobacion
inicial, se procedese, da Ordenanza fiscal provincial reguladora das taxa pola prestacion do
servizo intermunicipal delegado de recollida, transporte e tratamento de residuos de
competencia local prestado pola Deputacién de Ourense, para o ano 2025 (expediente num.
2024/14273J).

Como documentos obrantes no expediente de referencia na data de emisién do presente
informe constan os seguintes:

- Informe — proposta do servizo.

- Acordo de incoacién do expediente.

- Texto da ordenanza fiscal proposta.

- Certificacion do acordado na comisién de seguimento, vixilancia e control do convenio de
cooperaciéon entre a Deputacién Provincial de Ourense e os concellos da provincia para prestar o
servizo en réxime intermunicipal e de delegacion de recollida, transporte e tratamento de residuos de
competencia local, de data 10.10.2024.

- Estudo técnico — econdémico.

- Informe da Area de Medio ambiente.

- Informe da intervencién provincial.

Segundo: O Pleno da Corporacion Provincial, na sesion ordinaria celebrada na data
28.06.2024, adoptou o acordo de aprobacion do “Convenio marco de cooperacion entre a
Deputaciéon Provincial de Ourense e os concellos da provincia para que a Deputaciéon
Provincial preste, en réxime de competencia delegada e con caracter intermunicipal, o
servizo de recollida, transporte e tratamento de residuos de competencia local nos
municipios que se adhiran”. Este acordo supdn para os concellos que se adhiran ao dito

convenio, a delegacion na Deputacién de Ourense do establecemento, imposicion ou
ordenacién das taxas provinciais pola prestacion do servizo de residuos de competencia
local (clausula 22.2.b do convenio), coa consecuente elaboracion, redaccion e aprobacion
pola Deputacion Provincial de Ourense, da nova “Ordenanza fiscal provincial reguladora das
taxas do servizo intermunicipal delegado de recollida, tratamento e eliminacion de residuos
de competencia local e de puntos limpos da provincia de Ourense”, adaptada as exixencias
derivadas da Lei 7/2022, de 8 de abril, de residuos e solos contaminados para unha
economia circular.

Terceiro: Tal e como se indica no informe — proposta da Area de Medio Ambiente da DPO e
na documentacion antedita, a nova regulacién caracterizase pola sua adaptacion a
redaccion do artigo 26.2 da Lei 7/1985, reguladora das Bases do Réxime Local, tralas
modificacion introducidas nesta pola Lei 27/2013, de racionalizacién e sustentabilidade da
administracion local, en base a cal se configura un novo réxime xuridico da taxa do servizo,
pasando de ser una taxa municipal a unha taxa provincial. Coa aprobacion do novo
convenio, os concellos sobre os que sera de aplicacién a nova ordenanza fiscal pasaran a
ser de 39 (aos que se lles aplicaba a anterior ordenanza fiscal) a 59 (65 mais 4 que se
adheriron actualmente ao novo convenio), polo que lles é de aplicacién a nova taxa
provincial. A Lei 7/2022 de 8 de abril, de residuos e solos contaminados para unha
economia circular establece no seu artigo 11.3 a obriga de que antes da data 11.04.2025 as
entidades incluidas no seu ambito de aplicacion tefian aprobada unha taxa “...especifica,
diferenciada e non deficitaria, que permita a implantacion de sistemas de pagamento por
xeracion e que reflicta o custo real, directo ou indirecto, das operacions de recollida,
transporte e tratamento de residuos, incluindo o seguimento destas operaciéons e o
mantemento e vixilancia posterior ao peche dos vertedoiros, campafias de sensibilizacion e
comunicacioén, asi como os ingresos derivados da aplicaciéon da responsabilidade ampliada
do produtor, de a venda de materiais e enerxia...”. Polo anterior o previsible incremento do
canon establecido por SOGAMA para o ano 2025, provocara un impacto nos costes do
servizo que deben ser trasladados necesariamente as tarifas da nova taxa, e acadar asi, o
equilibrio econdémico financeiro do dito servizo.

Cuarto: O dia 10 de outubro de 2024 celebrouse a comisién de seguimento, vixilancia e
control do Convenio de cooperacion entre a Deputacion Provincial de Ourense e os
concellos da provincia para prestar o servizo en réxime intermunicipal e de delegacién de
recollida, transporte e tratamento de residuos de competencia local, celebrou reuniéon onde
os asistentes forn informados sobre a incorporacion ao Convenio dos concellos de A
Mezquita, Oibra, Vilardevés e Castrelo do Val, e se procedeu a dar conta da proposta de
Ordenanza fiscal provincial reguladora das taxa pola prestacion do servizo intermunicipal
delegado de recollida, transporte e tratamento de residuos de competencia local prestado
pola Deputacion de Ourense, para o ano 2025.

- CONSIDERACIONS XURIDICAS:
PRIMEIRA: Lexislacion aplicable.

A normativa aplicable vén constituida pola Lei 7/1985, de 2 de abril, reguladora das Bases
do Réxime Local (LRBRL), Lei 5/1997, de Administracién Local de Galicia (LALGA), Lei
39/2015, do procedemento administrativo comin das Administracions Publicas (LPAC), Lei
40/2015, do Réxime Xuridico do Sector Publico (LRXSP), RDLex. 781/1986, polo que se
aproba o Texto Refundido das disposicidns legais vixentes en materia de Réxime Local, RD
2568/1986, polo que se aproba o Regulamento de Organizacién, Funcionamento e Réxime
Xuridico das EELL (ROF) e o Real Decreto Lexislativo 2/2004, polo que se aproba o Texto
Refundido da Lei reguladora das Facendas Locais e a Lei 7/2022, de 8 de abril, de residuos
e solos contaminados para unha economia circular.

SEGUNDA: Potestade regulamentaria local e titulo competencial.

As EELL, na sua condicion de entidades publicas territoriais, estan dotadas de potestade
regulamentaria e de autooorganizacion (artigo 4 LRBRL).

Polo que respecta ao titulo competencial, a presente ordenanza fiscal apobouse en exercicio
das potestades normativa e tributaria recofiecidas pola lexislacion vixente a Deputacién
Provincial de Ourense, e en exercicio da competencia delegada polos concellos de
referencia a través do “Convenio marco de cooperacion entre a Deputacion Provincial de
Ourense e os concellos da provincia para que a Deputacién Provincial preste, en réxime de
competencia delegada e con caracter intermunicipal, o servizo de recollida, transporte e
tratamento de residuos de competencia local nos municipios que se adhiran”, como
dixemos.

O texto proposto non se opdn a ningunha norma xeraquicamente superior.

TERCEIRA: Procedemento administrativo.

A aprobacion e a modificacion das Ordenanzas e Regulamentos locais axustarase ao
seguinte procedemento:

- Incoacién mediante providencia ou proposta dos servizos provinciais competentes
por razén da materia.

- Con caracter previo a elaboracion do proxecto ou anteproxecto de regulamento,
substanciarase unha consulta publica, a través do portal web provincial no que se
solicitara a opinion dos suxeitos e das organizacions mais representativas
potencialmente afectados pola futura norma acerca dos problemas que se pretenden
solucionar coa iniciativa, a necesidade e oportunidade da sua aprobacioén, os
obxectivos da norma e as posibles solucions alternativas regulatorias e non

regulatorias. A estos efectos publicarase un anuncio no que recolleran os extremos
previstos no artigo 133.1 da LPAC. O prazo desta consulta publica previa non esta
previsto, se ben por analoxia co artigo 82.2 da mesma lei, estimamos que non
deberia inferior a dez dias. Sobre a aplicabilidade deste precepto a tramitaciéon das
Ordenanzas Fiscais, debemos citar o Informe de la Direccién General de Tributos, de
19 de enero de 2018, sobre el impacto de la Ley 39/2015 en el procedimiento de
aprobacién de las ordenanzas fiscales, e no que se conclie que_o apartado 4 do
artigo 133 da Lei 39/2015 (LPAC), establece a excepcion ao tramite de consulta,
entre outros supostos, para o de regulacion de aspectos parciais dunha materia. Por
tanto, concluese que o tramite de consulta previa debe substanciarse cando se trata
da aprobacion dunha nova ordenanza fiscal, mentres que no caso da modificacién
dunha ordenanza fiscal xa aprobada con anterioridade, pode obviarse devandito
tramite por tratarse dunha regulacién parcial da materia. Porén do indicado, mediante
STS do 31 de xaneiro de 2023, o Tribunal Supremo fixa como criterio
interpretativo que o artigo 17 do TRLFFLL, que regula o procedemento de
elaboracion e aprobacién das ordenanzas fiscais locais, constitie lexislacion especial
por razén da materia, polo que, de conformidade co disposto na disposicion adicional
18, apartado 1, da Lei da LPAC non resulta esixible sequir o tramite de consulta
publica previsto no _art. 133.1 _como_tramite previo ao procedemento de
elaboracion e aprobacion das ordenanzas fiscais establecido no art. 17
TRLRHL. En contra da Direccion Xeral de Tributos e do Ditame dalguns Consellos
Xuridicos Consultivos (como o de Valencia), o TS sinala que non € aplicable o artigo
133 LPACAP porque as ordenanzas fiscais tefien unha regulacién propia,
constituindo lexislacion especial.

- Elaborado e recibido o proxecto de Ordenanza, correspondera a aprobacion inicial
da mesma polo Pleno, previo ditame da Comisién Informativa, e abrirase periodo
de informacién publica, por un prazo minimo de trinta (30) dias habiles, para
que os interesados poidan presentar as reclamacions e suxerencias que estimen
oportunas. O Acordo de aprobacién inicial publicarase no Boletin Oficial da Provincia,
na web, no taboleiro de edictos electronico provincial e nun xornal dos de maior
difusién da provincia. Ademais débese publicar no Portal de Transparencia (art. 7
letra ¢c) LTBG). Tanto a LRBRL como o TRLRFL son leis especiais por razén da
materia, por canto que regulan o procedemento de aprobacién, ben de ordenanzas
locais, ben de ordenanzas fiscais, co engadido de que a LRBRL complementa ao
TRLRHL na regulacién que este ultimo contén respecto a as ordenanzas fiscais. Asi
mesmo, no artigo 17 do TRLRHL, que regula o procedemento de elaboracién e
aprobacién das ordenanzas fiscais xa prevé a participacion dos cidadans a través da
exposicion publica dos acordos provisionais durante un prazo minimo de trinta dias,
dentro dos cales os interesados poden examinar o expediente e presentar as
reclamacions que estimen oportunas, as cales haberan de ser resoltas pola entidade
local antes de proceder a aprobacion da redaccion definitiva da ordenanza fiscal.

- Concluido o periodo de informacién publica, se se presentaron reclamacions e/ou
suxerencias, deberan resolverse estas, incorporandose ao texto da Ordenanza as
modificacions derivadas da resolucion das alegacions. A aprobacion definitiva
corresponde ao Pleno, de conformidade co disposto polo devandito artigo 49 da
LRBRL e artigo 17 do TRLRFL e previo ditame da Comisién Informativa.

- No caso de que non se presenten reclamacions en relacion coa aprobacion inicial da
Ordenanza no prazo de informacion publica, entenderase definitivamente adoptado o
acordo ata entdn provisional.

- O acordo de aprobaciéon definitiva da Ordenanza fiscal, co seu texto integro, debe
publicarse para o seu xeral cofiecemento e entrada en vigor no Boletin Oficial
da Provincia, na web e no taboleiro de edictos electréonico provincial. Respecto a
sua entrada en vigor, e tal e como dispon o apartado 4 do artigo 17 do TRLRHL, as
Ordenanzas Fiscais non entran en vigor ata a stia completa e definitiva publicacién
no Boletin Oficial da Provincia ou, no seu caso, no da Comunidade Auténoma
uniprovincial. Segundo este precepto, a entrada en vigor dos acordos de aprobacién
dunha ordenanza fiscal a marca a sua completa e definitiva publicacién no Boletin.

- Cuestion distinta a ter en conta é que as normas aplicables na liquidacién dun tributo
(taxa neste caso) son aquelas que se atopen vixentes no momento do pagamento do
devandito tributo. Isto é, a Ordenanza Fiscal a aplicar nunha determinada liquidacién
debe ser publicada no correspondente Boletin Oficial con anterioridade ao
pagamento do mesmo, entendida dita publicacion como publicacion integra e
definitiva. Polo tanto, no suposto que nos ocupa, o elemento crave para determinar
cando procede aplicar a tarifa serd& o pagamento, debendo facer mencion a
regulacion contemplada no art. 26.1.a) TRLRHL, que en canto ao pagamento das
taxas determina que “...as faxas poderan devindicarse, segundo a natureza do seu
feito imponible e conforme determine a respectiva ordenanza fiscal: a) Cando se
inicie o uso privativo ou o aproveitamento especial, ou cando se inicie a prestacion
do servizo ou a realizacion da actividade, ainda que en ambos o0s casos podera
esixirse o deposito previo do seu importe total ou parcial...”. Pofiendo en comun
ambos os artigos, chegamos a conclusidon que sera a ordenanza fiscal a que
determine 0 momento no que se produce o pagamento e o efecto do mesmo. Deste
xeito, o texto proposto dispdn que a taxa deividicase ho momento no que se inicie a
prestacion do servizo, e cando a taxa se deivindique con caracter anual, tera lugar o
1 de xaneiro de cada ano, e o periodo impositivo comprendera o ano natural. Non
obstante, nos supostos de inicio ou cese na prestacién do servizo con posterioridade
a 1 de xaneiro o periodo impositivo comprendera o tempo efectivo de prestacion de
servizo durante o ano natural e a cota prorratearase por trimestres naturais
completos, computandose como trimestre completo o de inicio ou cese da prestaciéon

do servizo. Sen prexuizo do anterior, o cobro da taxa sera trimestral. Polo tanto, e
posto que a deivindicacion ten caracter anual e producese a 1 de xaneiro, a
ordenanza fiscal, para que sexa aplicable, debe entrar en vigor con anterioridade ao
comezo do periodo impositivo.

PROPOSTA: Tendo en conta o anterior, informase favorablemente a aprobacion inicial da
Ordenanza fiscal provincial reguladora das taxa pola prestacién do servizo intermunicipal
delegado de recollida, transporte e tratamento de residuos de competencia local prestado
pola Deputacién de Ourense, para o ano 2025.

Este € o meu informe que emito sen prexuizo de calquera outro mellor fundado e do que a
Presidencia da deputacion e/ou a corporacion provincial estimen pertinente resolver.

Asinado electronicamente por JUAN MARQUINA
FUENTES

O Secretario Xeral

11/10/2024 - 10:48:37

Documento asinado electronicamente (Lei 39/2015, de 1 de outubro). A autenticidade deste documento pode ser comprobada
mediante o CSV: 15250326471251423340 en https://sede.depourense.es




		2024-10-11T10:48:37+0200
	Firma
	CRIPTOLIB


	



